
Mozzjoni għal riżoluzzjoni tal-Parlament Ewropew dwar l-importanza tas-soċjetajiet 
kooperattivi b'azzjonisti individwali żgħar fil-ġestjoni tal-kreditu f'perjodu ta' kriżi 
ekonomika

Il-Parlament Ewropew,

– wara li kkunsidra l-Artikolu 133 tar-Regoli ta' Proċedura tiegħu,

A. billi, f'konformità mal-mudell kooperattiv, il-banek popolari, bħala banek lokali, dejjem 
taw attenzjoni speċjali lit-territorju fejn jinsabu permezz ta' appoġġ ta' kreditu lill-
intrapriżi żgħar u medji, lill-ħaddiema fl-artiġjanat u lill-familji;

B. billi l-għarfien dirett tal-interlokuturi tagħhom u tar-realtajiet produttivi li dawn 
jirrappreżentaw jippermettilhom li jappoġġjaw b'mod aktar puntwali l-eżiġenzi tagħhom 
ta' kreditu anke f'perjodu diffiċli ta' kriżi ekonomika;

C. billi l-PE fit-2 ta' Lulju 2013 adotta riżoluzzjoni dwar "il-kontribut tal-kooperattivi biex 
tingħeleb il-kriżi";

D. billi s-soċjetajiet kooperattivi huma rikonoxxuti b'mod ċar fl-Artikolu 54 tat-TFUE;

E. billi l-Kummisjoni qieset l-istruttura attwali tal-banek popolari bħala għalkollox 
"kompatibbli mal-liġijiet Komunitarji";

F. billi fl-2007 il-Kummissjoni ċaħdet b'mod miftuħ li timponi l-prinċipju ta' votazzjoni 
proporzjonali f'livell Ewropew;

G. billi r-Regolament tal-Kunsill (KE) Nru  1435/2003 dwar l-Istatut ta' Soċjeta 
Kooperattiva Ewropea ma jikkunsidrax id-daqs bħala rilevanti biex jistabbilixxi jekk 
kooperattiva tilfitx in-natura tagħha;

H. billi l-Gvern Taljan, permezz ta' liġi digriet, dan l-aħħar approva norma li tħassar il-
"bniedem wieħed vot wieħed" (dritt ta' vot wieħed biss għall-membru, indipendentement 
mill-għadd ta' ishma li jipposjedi) u l-limitu tal-pussess tal-ishma;

1. Jistieden lill-Kummisjoni tagħmel disponibbli kull mezz neċessarju biex tissalvagwardja 
l-profil distintiv tas-soċjetajiet inkwistjoni bħala mezz importanti li jilqa' kontra l-effetti 
tal-kriżi, b'tali mod li tiggarantixxi n-natura soċjali tagħhom għas-sostenn tal-familji u tal-
SMEs.


